
Hebru
Maktumne taat nu siirtu do gee ku

Hebru

Pile ka kaawor
Waan ibanno gem kaak siirit maktumne-anta.
Kar gay, kaak siirta-ar ibingig aadanna ku Grek-
nar ho na ibingig oki rakki rakki makaatamna
ku Jamaw ta Awalle. Maktumne-an, na siirit do

Yuudinna kuuk aamin do lisa Masi. Yuudinna-
ak, nu kolaag oki a nu Hebru. Gee-ak oole nam

daarin dakco ko sood di, njuu rasin imaanco asaan
nu bal gase bilde kaak necgu. Ansii ko, ka siirit
maktumne-an raka gaare bilde kaak tab ka Iisa
Masi. Bildinji-ak a : Iisa, njaar keeji di mee satkiner
do Jamaw ta Marbinto. Naar di kaak goy datik ta
geemir i1) Buy ho naa gedire ginin riy-anta asaan
naar di gemo ho Buy. Muutuy taat ka etor, taar
satkin ta tab lote. Min taar-an, Bur) rakaado pey
satkine. Ansi-ak, ginte okinte kuuk num ir Iisa, gii
gedire sinje moota i) Buy bal kolaw.

Bun kaaw in biy ka Ronji

1 Awalle, i bigka ku nabiinnar, Buy deesco
kaawe do aginiyte iy botilay dakina. 2 Dir gay, do
wiktin ta ba aaro, na kaawte lote in biy ka Rouji.
Iy naar ko, Buy kilgiyiit duniine i) gamin okinco
kuuk goy kuwa ho keder, ho na rasiijig okinco-ar
do pisinji. 3 I Rorn naar-ak ko, gee taliy portikaw
ta *darjin ta Bundi, ho in naar ko, gee yaa ibinin
Buy, paar maman, asaan Rop-ak ara ko yaar di

tak. Gamin okinco kuuk kuwa ho keder-ak goy
in) gudurre ta kaawoy. Min na piltu botol a gee
yaa gine *cawar do unji ka Bundi, na daktu goy
ka samaaner do meeday ta njaar kaak gin gudurre
pakgig gamin okinco. 4 Ampaa ko, Buy gaartu
kadar Rop-ak pakgig *dubal ku Bundi serek. Do bi

Ron ka Bundi pakgig dubal ku Bundi

> Ka seener, yiriy rakki, Bur bal kaawe do rakki
min dubilji aman :
« Kinke-ar) ko Rondu,
min yiriyta-ar), yuu ibine kadar nun ko takko. »*
Ho na bal kaawe tak-tak do bi ka rakki minninco
aman:
« Nun, naa gine Tacco kanji
ho naar gay yaa gine Royjdu kanto. »T
6 Kar gay, Ror) ka Bundi, naar di kaaco ka gamin
okinco.f Wiktin taat Bury rakiy naamin Ronji do
duniiner, na kaawtu aman :
« Dubal ku Bugdi okinco yaa abdiyinji. »$
7Do bi ka dubilji-ak, Burj kaawtu aman :
« Dubal kunto, nuur ar usu
ho gay riyor kunto, njuur ar lesas ku aki. »*
8 Kar do Ronji gay, na kaawji aman :
« Kiy kaak Buy, ki goy doo ka sees ka sultan.

* 1:5 Wer ka gase kaawor do Soom 2.7. T 1:5 Wer ka gase

kaawor do 2 Samiyeel 7.14. e ‘naar dikaaco ka gamin okinco’
: Iy kaaw ta Grek, nu kaawa a ‘Royji kaak na weetu awalle’. Kar
kaaw-an gay kaawdo kadar Buy gin koogin ku pey kuuk na weeyig
ba aaro. Ta kaawa a lisa, naar ar ror kaak nu weetu awalle, asaan
naar di kaaco ka gamin okinco. § 1:6 Wer ka gase kaawor do

Deteronoom 32.43.  1:7 Werka gase kaawor do Soom 104.4.

Ki hokumiyaag gee ir) botol.
9Ki el gamin kuuk iy botilco
ho kuuk jookum gay, ki yilaagu.
Ampaa ko, kiy kaak Buy,
Takko Bur dobincin a ki pakgig eenji
adin gintu portiko. »¥
10 Bur) kaawtu pey aman :
« *Rabbine, do teesindi, nja kinken di kilgiyig kida
ho samaan sa, nja kinken di siyig ir) pisinjin.
11 Gamin okinco kuuk ki kilgiytu-ar yaa bire,
kar kir gay goy doo.
Gamin kuuk ki kilgiytu-ak yaa zoode ar kesuun
zoodiyo.
12 Ar batik taat nu maliyiita, kii maliyin gamin-
aku.
Nu asiy makinco ar kaak gee makiy kesuune.
Kar kiny) gay makaado, ki goy uudinen di
ho menuwin gaasaado tak-tak. »$

13 Yiriy rakki, Bur bal kaawe do rakki min dubilji
aman:
« As goy do meedar

nam wiktin taat naaco gedire do adinen,

nuu gine wer ka lee asinjin. »*

14 Ka seener, *dubal ku Bundi okinco, nuur
ruwwinnay kuuk gina riy do Buydi. Bur naamiig
a yuu gaayin gee kuuk yaa gase jile.

nu etila sewe do kaa ka gemor-ak gaara kadar nu darjiyaag sultan.
 1:9 werka gase kaawor do Soom 45.7-8. § 1:12 Werka gase

kaawor do Soom 102.26-28. * 1:13 Wer ka gase kaawor do Soom
110.1.

2

Jile ka tab kaak Iisa iyiite

1 Do bi naar-ak, zeedinte gii obe tirit do kaaw
taat gi dortu a gi jagaado min botol taat samaane.
2 Ka seener, kaaw taat *dubal ku Bundi iyiico do
aginiyte, taar ic kat riyti. Naar kaak bal karmiyin
kaaw-ata honaaalta, nagasit tanji uudin ta niginji.
3 Ya nuur kuuk awalle bal karmiyin kaawo gasit
tanco, maman gii imile kayte ya gi ginig bees jile
kaak tab-anka. Jile pyaar-ak, *Rabbin meenji ko
gaarig awalle. Kar njuur kuuk cokiyig in) deyginco
gay diyte kadar kaaw-at ka seener. 4 Bur meenji
gaay pey do kaawco i) gamin kuuk na gintu do
datikte : ay gamin kuuk ajbay, kuuk gaara gudur-
rey ho if) bere ka Ruwwiner kaak Bur deediico ar
kaak narakiyo.

Iisa gaar botol ta jilindi

5> Ka seener, do bi ka duniin taat yaa ase taat gi
kaawiy biti-an, Bur balco berin do pise ka dubilji.
6 Kar gay, nu siir do Kitamner aman :
« Gem gay, naar waa kina, ki pakiriy kaaci ?
Rory gemor gay, naar waa kina, ki taliy kaaci ?
7Do wiktin sood, ki ginig kapak

nam dubal ku Bundi din sa pakgiga.

Ki berji *darjine ho horoomin ar sultan

8ho gamin okinco, ki berjig do pisinji. »

Ya Bun berig gamin okinco do pisinji, naar-ak gaara
kadar ginno yoo maanna kaak ya balji berin do
pisinji. Kar din gay, gi tallo misa kadar gamin
okinco-an goy do pisinji. 2 Kar gay, maan kaak

* 2:8 Werka gase kaawor do Soom 8.5-7.

gii gedire ibine-ak, njaar ko apka : do wiktin sood,
[isa, Buy ginig kapak nam dubal ku Bundi din
sa pakgiga. Kar diy gay, nyu berji darjine ho ho-
roomin ar sultan, asaan na seet taabin ta muuti.
Ansi-ak, iy barkin ta Buydi, na icit muut do kaay
do saan ta gee okinco.

10 Bur kilgiyig gamin okinco ho ir paar ko, nu
goyiyo. Buy raka iye gee dakina do darjiney ar
kooginay in botol ta Iisa Masi. Ampaa ko, Buy
gintu a lisa, naar kaak yaa pile botol ta jile geemir,
naa biren ja min do taabiner, kar kat, aa nece tak
ar kaak Buy rakiyo. 11Iisa ko pil botol a gee yaa
gine *cawar do upji ka Bundi. Ampa-ak, Iisa ho
iy nuur kuuk cawar-aku, okinco, nuu gine ar gee
kuuk tacco rakki. Do bi njaar-ak ko, nja kolaagu a
sintar ho sokan daggigdo. 12 Paa ko, na kaawtu do
Bupdi aman:

« Naa kaawe do siygtar do bi kanjin.

Do wer kaak gee num dakina, naa ozilin sinjin. »T
13 Na kaawtu pey aman :

« Nun, naa diye amaanner okintiti do Bundi. »¥
Pey aman:

«Nun ko ankair gee kuuk Buy beriidu ar kooginar.

»

14 Uudin taat koogin-an okinco, baarco ho
zinkico, guur ku geemir di, Iisa oki ic zi ar kanco
ho goyinji sa ar ka geemir. Awalle, nyaar kaak
gin gudurre ta muuti, yaar *Seetanne. Kar Iisa
gay, i) muutuy, na imiliit gudurre ta Seetanner
tak-tak 15 ho guur kuuk do goyinco okinji, nu ar

T 2:12 Werka gase kaawor do Soom 22.23. } 2:13 Werka gase

kaawor do Ezaayi 8.17. § 2:13 Werka gase kaawor do Ezaayi
8.18.

berrina asaan nu gina kolaw do muut-at, ya im-
iliit koluwco. 16 Asaan ka seener, asinji kaak do
duniiner, nya bal ase a naa gaaye dubal ku Bundi.
Kar gay, na as gaaye tamba ta Ibraayim. 17 Do bi
naar-ak ko, do ay maanna, illa yjaa are sintay. Ansii
ko, naa kuuniye *mee satkiner ka tatko kaak tala
amindaw ta geemir ho kaak gina riy ta Bundi iy
botilti. Ansi-ak, naa imilin zunuubinna ku geemir
a naa amrin i) Buy. 18 Uudin taat Iisa meenji seet
taabine ta gecindi, na nec mogin™ nuur kuuk goy do
gecindi.

3
Iisa pakgig Muusa

1Gem kol sintay, do saan taar-an, diyon pikirriko
do Iisa Masi. Ka seener, ku kuuniy gee ku Bundi ho
na kolingko a ku baayiy goye ka samaaner. Dir) gay,
pakiror do Iisa Masi, naar gay tabiriikar ka Bundi
ho naar ko *mee satkiner ka tatko do imaan taat gi
gaariyo. 2 Awalle, uudin taat Muusa ginit riy taat
gaara kadar Bury nec amniyinji do geriy okinji,”
Iisa oki gaar kadar Buy kaak diyig do riyor-ak nec
amniyinji. 3 Ka seener, ar kaak nu jaaliig sin) ku
gem kaak pina gero pak ger meenji, Iisa oki, nuu
jaalin sipji kuwa pak Muusa. 4 Geray okinco gin
gay pininco. Kar naar kaak pinig gamin okinco
gay, ja meenji Bun. 5 Muusa gay, ka seener; naar
nec a Buy yaa amniyinji ar gay riyoy do *ger ka
Bundi okinji. Riyoy-at ta gaare do geemir kaaw

* 2:18 ‘mogin’ : Werin daarin, nu kaawa a ‘sakuwin’. * 3:2 'do
geriy okinji’ : Ger ka Bundi okinji, anne-ar) kaawa do bi ka gee ku
Bundi okinco do wiktin ta nabi Muusa.

taat Buy asiy kaawe neginda. 6 Kar Iisa Masi gay,
naar nec a Buy yaa amniyinji ar Rory) kaak goy do
kaay ka ger ka Bundi. Kar geriy-ak gay, naar ginte,
ya gi zeeda obe tirit do imaante ho do maan kaak
gi eriyo. Maan kaak gi eriy-ak denraate gi kaawiy
bal kolaw do uyco ka geemir.

Jamiyne taat Bun bertu do geenji

7Do saan taar-an, uudin taat Ruwwin ta Bundi
kaawiy aman :
« Yiriyta, ya ku cokiyaat gaay ta Bundi,
8 dakony tirincodo denginko ar kaak aginiyko gintu
do wiktin taat nu poociiga ho yu geciig do goosiner.
9Ka seener, Bur) kaaw a do menaw-ak,
aginiyko talig gamin okinco kuuk nu gintu

do elgin kuuk orok pood.
Kar in taar-at oki, nju poocintu ho nu gecintu.
10 Ampaa ko, adir nigtu in gee-aku ho nu kaawtu
aman :
“ Gee-ar), pikirrico jaga jagen di.
Nu bal ibinin maan kaak nu eriy minninco. ”
11 Ansii ko, iy adir ka nige-ak, nu togiltu aman :
“ Nu unjaado tak-tak do wer ka jamiyner
kaak nu siyiico ! 7 »t

12 Gem kol sintay, goyorn godom, paa waan min-
ninko adiy yaa gine pondiko nam ya aaminiydo
ho naaji newse kop do Buy kaak goy mento. 13 Kar
gay, kun kawta, iskiguwor zinkiko. Ansii kat, yoo
waan minninko, rasiydo zinkay a zunuubinna yaa
caaciyinji ho kaay yaa gine bombo. Ginguwor pa
do wiktin taat kaaw taat a « Yiriyta » goy tiya misa.

T 3:11 Werka gase kaawor do Soom 95.7-11.



Hebru 3:14 viii Hebru 4:3

14Ka seener, ya gi oba tirit yoo gaasuwa do imaan
taat gi gastu, naar-ak, gi geenji ku Iisa Masi ko.

15 Ansii ko, nu siirtu do Kitamner aman :
« Yiriyta, ya ku cokiyaat gaay ta Buydi,
dakory tirincodo deyginko

ar kaak aginiyko pooctu kaawoy. »¥

16 Naar-ak, nuur kuuk cokiyit gaay-ata ho poocit
kaawoy, nu kun waa ? Nu gee okinco kuuk Muusa
imiltu min darre ta Meser. 17 Do elgin kuuk orok
pood, Bur, adiy nigtu-ak ir) kun waa ? Adiy nig
i) guur okinco kuuk gin zunuubinna ho mat do
goosiner. 18 Do wiktin taat Bur togiltu aman : «
Nu unjaado tak-tak do wer ka jamiyner-ak », na
togil do kun waa ? Na togil do nuur okinco kuuk
poocit kaawoy. 19 Ansii ko, gi ibintu kadar gee-ak
bal unje do wer ka jamiyner-aka, asaan nju pooc
aamniye do Bundi.

1 Bunp kaaw a naa pile botol do geemir nuu
unje do jamiyner-ata. Ho kaawoy-at, taar tiya
yoo yiriyta. Ampa-ak, zeedinte a minninko, yoo
waanna goyaado kaak yaa pakire a na as ba aaro
ho na gediraado unje do wer-aka. 2 Asaan gi dorit
kabarre ta samaane taat kaawa do bi ka jamiyner-
at ar kaak awalle njuur oki doriit do goosiner. Kar
locoy) gay, kabarre-at uc usu asaan nu bal ooyin
in imaan. 3 Kar ginte kuuk aamin gay, gii unje
do jamiyner-ata. Do bi ka jamiyner-at, Buy) kaaw
aman :

« Iy adir ka nige-ak, nu togiltu aman :

“ Nu unjaado tak-tak do wer ka jamiyner

I 3:15 Wer ka gase kaawor do Soom 95.7-8.

kaak nu siyiico ! ”* »

Kar sando, min Bur) gaasiit riyoy ta kiliiginer, wer
ka jamiyner-ak, naar goy ko. 4 Ka seener, do bi
ka yiriy ta peesirinkar, wer rakki do Kitamner nju
kaaw aman : « Buy gaasit riyoy okintit i) mena
bijigiy. Do yiriy ta peesirinkar gay, na jammiytu.
»T 5 Pey do wer kaak gi garkiyiy dinka-anka, Burg
kaaw aman : « Nu unjaado tak-tak do wer ka
jamiyner kaak nu siyiico. »¥ 6 Nuur kuuk awalle
dorit kabarre taat samaan-at baltu unje do wer
jamiyner-ak, asaan nu pooc karmiyin Buy. Kar
gay, goy gee kuuk yaa gedire unje do wer-aka.
7 Ansii ko, Bur diytu pey wiktin taat gee yaa unje
do wer-aka ho nu koliit a « Yiriyta ». Do bi njaar-ak
ko, do Kitamner, Buy) kaawtu in) biy ka Dawuud
aman:
« Yiriyta, ya ku cokiyaat gaay ta Buydi,
dakor tirincodo denginko. »$

8 Zer, ya ka seener, Zoozuwe iyiig aginiyte bal

kaawo do wer ka jamiyner-ak™, min taar-an, Buy
kaawaado pey do bi ka yiriy ta pey. ° Ampaa ko,
ar kaak Buy jammiytu min do riyoy ta kiliiginer
i1) yiriy ta peesiriykar, botol ta jamiyner ar taar-an
goya do gee ku Bundi oki. 10 Ka seener, gem kaak
unje do wer ka jamiyner kaak Buy siytu-ak, naa
jammiye min do riyoy ar Buy) jammiytu min tanji.
11 Ansi-ak, zeedinte gii unje do wer ka jamiyner-
aka. Gininte ify ay botol pa waan minninte yaa

* 4:3 Werka gase kaawor do Soom 95.11. T 4:4 Werka gase
kaawor do Zeneez 2.2. + 4:5 Werka gase kaawor do Soom 95.11.

§ 4:7 Werka gase kaawor do Soom 95.7-8. * 4:8 Werka gase
kaawor do Deteronoom 31.7 ho Zoozuwe 22.4.

aade ta aginiyte kuuk tar zinkico do wiktin taat nu
pooctu karmiyin Bur.

12 Ka seener, kaaw ta Burydi, taar ar maan kaak
goy mento ho ta gina riyti iy gudurre. Ta ar
*seepin kaak binkay paad pakgig paade ka ay
seepine. Ta unja do gemor nam ta deediig gelbine
in) ruwwine ho ta kiliig naamiik ta kaasir ir loolo.t
Pikirre ir) kaawin kuuk goy do adiy ka gemor oki,
ta bayniigu ya nu samaane wala nu samaanno.
13 Min gamin okinco kuuk Buy kilgiytu, ginno
kaak cigil do unji. Kar do unji ka Bundi, naar kaak
gii ose binkitery gay, gamin okinco-ay), ya ibingig
rakki rakki ho ya talaagu warazy).

Iisa mee satkiner ka tatko

14 Min gi gin ko *mee satkiner ka tatik pakgig
gay satkiner okinco, pyaar-ak obinte bombo do
imaante taat gi gaariyo. Mee satkiner-ak coon ka
samaaner. Naar ko Iisa, Ror) ka Bundi. 15 Ka seener;
gi gin mee satkiner ka tatko kaak nec adiy yaa
radinji do wiktin taat gudurrite sooda. Asaan iy
gece kaak nu geciiga, na aawit taabin okintit taat gi
aawiyo, kar gay, na bal gine zunuubinna kat bat.
16 Naar-ak, sinjinte moota bal kolaw do wer kaak
Bun hokumiyiy in) barkiney. Edey ko, Buy) yaa tale
aminduwte ho yaate bere barkiney-ata. Ampaa
kat, naate jorkinte do wiktin taat ya duniin gasinte.

1Ka seener, ay mee satkiner ka tatko, nu dobig
min datik ta geemir a yaa gine riy ta Bugdi do
bi kanco. Riy-at, naa iye gamin ku berindi do

T 4:12 1oolo’ : Werin daarin, nu kaawa a lando’.

Bundi ho naaji gine satkine do bi ka zunuubinna
ku geemir. 2 Gay satkiner-ak nec tale amindaw
ta yuur kuuk ibanno maanna ho jagaw, asaan
naar meenji oki aawaat gudurrey sooda do gamin
dakina. 3 Do saan ta gudurrey taat sood-ata, illa
naa ginen ja *satkin do zunuubinna ku meenji, kar
kat do ku geemir. 4 Waan gediraado darjiye ziy a
na mee satkiner ka tatko. Illa Bur) kat kola gemo a
Njaa gine riy-ata ar awalle, na koliig *Haruun.

5 Iisa Masi oki, na meenjido kat darjiy ziy a
na *mee satkiner ka tatko. Kar gay, na Buy kat
darjiyga, wiktin taat na diyiiji aman :

« Kinke-ar) ko Rondu,
min yiriyta-ar), guu ibine kadar nun ko takko. »*
6 Do wer ka pey, nu siir do Kitamner aman :

« Kin gay satkiner kaak goy doo ar Melkisedek. »f

7 Wiktin taat Iisa goytu do duniiner, ya inditu
Buy ho ya loklikiiji iry koriya ho ir) zulan oki. Na
indiig yaar kaak nec jilin min do muuti ho do bi
ka karaamin taat nja karmiyiig Bur, Bur cokiyiig
alinji. ® Na Rony ka Bundi. Kar in taar-ata oki, nja
bilde karaamin ir) botol ta taabiner. 9 Iy goyinji,
wiktin taat ya nectu ko tak ar kaak Bur rakiyo,
na piltu botol a gee okinco kuuk icit kaawoy yaa
gase jile kaak goy doo. 10 Buy diyig mee satkiner
ka tatko ar kaak nja diyig Melkisedek-aka.

Obe kaak bombo do imaandi .
11 Do bi naar-ay, ni gin kaawin dakina kuuk

niiko kaawe. Kar gay, gaarinco yaa gine rada,
asaan din, kayko icdo kodok. 12 Wiktin-an nec

* 5:5 Wer ka gase kaawor do Soom 2.7. T 5:6 Wer ka gase
kaawor do Soom 110.4.

ko zer kuu garkiye gee. Kar sando, illa nuuko
garkiyinko pey in) gamin ku melen do bi ka kaaw ta
Bundi. Kuyko-an) ar koogin kuuk siya misa buwa,
yampa, ande, ku gediraado teenji. 13 Naar kaak
siya buwa-ak, naar ar mic kaak ibanno misa maan
kaak samaane ifj kaak samaanno. 14Kar ande gay,
naar do gee kuuk aginda kuuk usin ko eerin gamin
kuuk samaane i) kuuk samaanno, asaan taar ko
taat nu gingiy do goyinco.

6

1 Naar-ak, rasintery gamin kuuk melen do bi ka
Iisa Masi ho newsinte do gamin kuuk kuuniy do
gee kuuk aginda. Gi yeepaado pey do kuuk melen-
aku. Gamin-ak, nuur ko anku : ibine ho rase ka
nigindi kaak iya gee do muuti, ice ka imaan taat do
Bundi, 2 6ilde do bi ka batemdi*, ir) lee ka pisindi,
nooye ka gee kuuk mate ho seriin taat Buy asiy
dukume do geemir. 3 Sinjinte in) ugte ! Naar-ar) ko
maan kaak gii gine ya Buy pilte botol.

4 Pakirony do nuur kuuk yeep do goyinco kaak
awalle. Awalle, Buy pilig odinco in portikuwiy,
nu aawit sellinkaw taat asa min kuwa ho nu gas
Ruwwin ta Buydi. > Nu elit kaaw ta Buydi iy galilti
ho nu aawit gudurre ta goye ka marbinto kaak iy
imaan. 6 Kar in taar-an oki, nu yeep do goyinco
kaak awalle. Gee-ak, gi gediraado pey iyinco ka
seeripkar a uu jipte goyinco. Ya ampa-ak, ar nuur

* 6:2 *Hilde do bika batemdi’ : Kaaw-an, iry kaaw ta Grek, ta kaawa
a ‘bilde kaak do bi ay biyaw ta batemdi’. Wal ta raka kaawe do bi
ka ay biyaw ka batem kaak kretiyenna giniyo, wal do bi ka ay ace
ka abaadiner.



Hebru 6:7 xiii Hebru 6:16

maaniico doodaag pey Roy ka Bundi ka etor ho nju
iyaaji sokan do urgco ka geemir.

7 Ka seener, morig kaak aay amay ho niyaaco
gamin samaane do nuur kuuk gawnaaga-ak, Buy
barkiyga. 8 Kar gay, morig kaak amil pompal kuuk
gin jamay wala rapinga-ak, na ginno paydiney.
Dakji sood di, yuu muwinji ho yuuji diye ako a nuu
idin tak-tak.

9 Gem kol sintay, ya ni kaawa ampa oki, ni iban

tak kadar botol taat ku ictu-an samaane. Taar ko
taatiya gee do jilindi. 19Ka seener, Bur), naar ginno

gamin kuuk bal botol. Na rawtaatdo riyko ho ele
kaak ku gaartu in sinji ho ku gaariy yoo dinka do
geenji. 11 Kar maan kaak ni rakiy minninkoy gay,
illa kuu zeede kuu obin imaanko yoo do gaasuwar.
Ampaa kat, maan kaak ku eriy irj imaanko yaa ase
tak do weriy. 12 Yampa, dakon ginenno zegilay.
Kar gay, icon botol ta nuur kuuk aamine ho ica
subirraw. Gee-ak gasaag maan kaak Bur kaawtu
a njaaco bere.

Maan kaak Bun kaawtu a naa bere do geenyji

13 Ku iban kadar wiktin taat Buy kaawiiji do
Ibraayim a naaji bere maanna, na togiltu ir siy
ku meenji. Na togiltu in sinji-ak asaan ginno
waan kaak tatik pakgiga. 14 Na togiltu aman

« Ka seener, naan barkiye dakina ho naa
wadirin kooginan. »t 15 Min Buy togiltu pa-ak,
Ibraayim subirtu kee nam ya gasiig maan kaak
Bur) kaawiiji. 16 Ka seener, ya gee togilaw-ak, nu
togila iy maan kaak tatik pakgigu. Ya nu togila
ampa-ak, kaaw matiyo, ginno pey yeepe ka aaro.

T 6:14 Wer ka gase kaawor do Zeneez 22.16-17.

17 Ampaa ko, wiktin taat Bur) kaawtu do Ibraayim-
ak, pa raka gaare warar do nuur kuuk yaa gasin
maan kaak ya kaawtu kadar na welkaatdo kaa-
woy. Ansii ko, npa gaayiitit do kaawoy iy togili-
ika. 18 Ka seener, maan kaak Bur kaawtu ho iy
togiliikay, seerco makaado tak-tak, asaan na gedi-
raado raade. Ampa-ak, do ginte kuuk rasig gamin
okinco a gii obe tirit do maan kaak Bur kaawtu
ho gi eriyo, kaaw-an yaate iskinte dakina. 19 Do
ginte gay, maan kaak gi eriy-ak gaayaate gi goyiy
bombo ar dambi kaak awkido tak-tak. Iy maan
kaak gi eriy-ak, gi nec aade min do maan kaak ar

zimilla ho gii unje do wer kaak Bur) goyiyof, atta do
wer kaak *cawar aale. 20 Do wer kaak cawar aale-
ak ko, Iisa ogiriite, nja unjitu do bi kante. Ampaa
ko, Iisa, Buy) diyig *mee satkiner ka tatko kaak goy
doo, ar kaak awalle, na diyig Melkisedek-aka.

7

Melkisedek sultan ho gay satkiner

1 Awalle, Melkisedek-ak, naar sultan ka Saleem
ho pna gay satkiner ka Bury ka kuwa. Yiriy rakki,
wiktin taat Ibraayim nosiriico do sultinnay daarin
ho pa yeepiy min do gartar, Melkisedek raamiiga
ho pa barkiyiiga. 2 Do wer-ak, min gamin okinco
kuuk Ibraayim gaamtu min do gartar-ak, rja beriiji
zakaane do Melkisedek. Min gamin kuuk orok,
na beriiji rakki rakki. Melkisedek, naar sultan

f 6:19 ‘maan kaak ar zimilla do wer kaak Bun goyiyo’ : Awalle,
wiktin taat nu piniig ger ka Bundi, nu caaltu zimilla a nuu cigilin wer
kaak cawar aale. Wiktin taat Iisa mattu ka etor, zimilla-ak eertu
datko min kuwa yoo keder (Matiye 27.51).

ka Saleem. Sin kuuk Melkisedek-ak kaawa a «
sultan kaak hokumiya ir) botol, » ho kuuk a sultan
ka Saleem-ak gay kaawa a « sultan ka aapiyer ».
3 Melkisedek-ak, do Kitamner, nu bal kaawe a na
gin tacco wal yaaco wal aginiyji ku aginda. Nu bal
kaawe do bi ka weenji wala do bi ka muutuy. Na
ar Roy ka Bundi, na gay satkiner kaak goy doo.

4Taloy ja, tatkaw ta Melkisedek ! Na gem tatik
nam tatte Ibraayim din sa berji zakaaney min
gamnay kuuk na gaamtu min do gartar. > Ka
seener, koogin ku Lebi, guur kuuk gina riy ta
gay satkiner, if) *gaanuun ka Bundi, nu gin botol
ta ice zakaaner min do sintico, gee ku Isray-
eel. Kar sando, nguur oki min tamba ta Ibraayim.
6 Melkisedek, naar min caar ka Lebido. Kar gay,
in) taar-at oki, Ibraayim berji zakaane. Kar pey
min kaatiya, Melkisedek barkiyiig Ibraayim kaak
Buy kaawtu a naaji bere maanna-aka. 7Kar sando,
gee iban tak kadar waan kaak barkiya gem-ak,
naar pakgig kaak na barkiyiyo. 8 Koogin ku *Lebi
kuuk ica zakaane min do sintico-aku, yuur oki
mata ar geen di. Kar Melkisedek kaak Ibraayim
berji zakaaney-ak gay, naar goy ir) odinay ar kaak
Kitamne kaawiyo. 9 Kooginay ku Lebi kuuk ica
zakaan-aku, wiktin taat Ibraayim beriit zakaaney
do Melkisedek, ta ar tacco Lebi oki berit ko tanji iy
pise ka Ibraayim. 10Ibraayim-ak, aar min aginiyji
ku aginda ku Lebi ho Lebi gay goy misa do maasoy
wiktin taat Melkisedek naamiiga.

11 Wiktin taat Bur beriico gaanuun do gee ku
Israyeel, nu koogin ku Lebi kat asa gine riy ta gay
satkiner. Kar ya botol kat goya taat koogin ku

Lebi-ak yaa necin tak riy taat Bur rakiyo, maa di
Buy naamiy gay satkiner ka pey ? Gay satkiner ka
pey-ak, naar aaddo botol ta *Haruun ar koogin ku
Lebi, kar gay, na aada botol ta Melkisedek. 12 Kar
ya nu makaag gay satkiner in) kaak aada botol ta
pey-ak, gaanuun oki, illa yuu makinji. 13 Ya ni
kaawa ampa-ak, ni kaawa do bi ka *Rabbinte. Kar
naar gay min caar ka Lebido, na min caar ka pey.
Caar yaar-ak, yiriy rakki, waanco bal gine riy ta
gay satkiner. 14 Gee okinco iban kadar Rabbinte,
naar min caar ka Zuuda. Do bi ka caar naar-ak,
yiriy rakki, Muusa bal kaawe a nu gina riy ta gay
satkiner.

Gay satkiner kaak goy doo

15 Naar-ap maan kaak gi talaag warag
gay satkiner kaak pey nu kaawiy-ak, naar ar
Melkisedek. 16 Ya nu diyiig gay satkiner, nu bal
diyin do saan ta gaanuun kaak kaawa do bi ka
tambaaco. Kar gay, nyu diyig gay satkiner, illa iy
gudurre ta goye kaak idaado tak-tak. 17 Ka seener,
nu siir do Kitamner aman :
« Kin gay satkiner kaak goy doo ar Melkisedek. »*
18 Ampa-ak, gaanuun kaak awalle, nu deeyiiga
asaan na ginno gudurre ho na bal necin riyoy.
19 Ka seener, gaanuun ka Muusa bal nece iye gee
a nuu nece tak ar taat Bur rakiyo. Kar dir gay, nu
gaarte maan ka erindi kaak samaan pak ka awalle
ho maanna-ak gaayaate gi sinjiy moota ir) Bur.

20 Pakirory oki do togiliik ta Bupdi-ata. Gay
satkiner ku awalle, nuur gin gay satkiner bal
togiliik ar taar-anta. 21 Kar lisa gay, nu diyiig

* 7:17 Werka gase kaawor do Soom 110.4.

gay satkiner iy togiliika wiktin taat Bury meenji

« Nun *Rabbin kat togile
ho nu yeepaado pey aaro:

kin gay satkiner kaak goy doo. »T
22 Paa ko, iy Iisa, gi iban tak kadar jamaw taat
samaan pak ta awalle yaa ase do werti.

23 Min kaatiya, gin maan ka pey : do jamaw taat
awalle-at, gee dakina gin riy ta gay satkiner ho
ay gem di rasiy do giji, asaan muut rasgigdo nguu
ginin riyco doo. 24 Kar Iisa gay, do bi ka goyinji ka
gaasdo, aar gay satkiner kaak goy doo. 25 Paa ko,
nuur kuuk asa do Buydi iy sin) kunji, naa gedire jilin
tak-tak. Ta kuuniytu ampa-ak, asaan doo, nja goy
mento a rjaa inde Buy) do saan tanco.

26 Tisa kon di *mee satkiner ka tatik kaak ku-
uniyte. Naar goy *cawar, bal oorne do unji ka
Bundi. Na bal gine zunuubinna. Na goy serek
min gay zunuubinnar ho Buy coonig kuwa ka
samaaner do wer kaak pa goyiyo. 27 lisa, naar
arro agindaw ku gay satkiner ku pey. Agindaw
ku gay satkiner njuur-ak, kun kawta, illa nju gina ja
*satkinkan do zunuubinna ku maaniico, kar kat,
nu giniy do ku geemir. Kar Iisa gay, wiktin taat nja
bertu ziy satkine do bi kante, nja ginit mena rakki
di gaasiititi. 28 Do gaanuun ka Muusa, nuur kuuk
nuleeyig meennay ku satkiner ku aginda-ak, nuur
gee kuuk ginno gudurre. Min gaanuun ka Muusa-
ak, ta togiliik ta Bundi kat as ba aaro. I togiliik-
at, naar kaak ya diytu doo mee satkiner ka tatko-

T 7:21 Werka gase kaawor do Soom 110.4.

ak, naar Royji. Buy ginig na necit tak riy taat Buy
rakiyo. Na necit mena rakki di gaasiititi.

8

Iisa mee satkinte ka tatiko

1 Cokiyon, an baat ta kaawor : gi gin *mee
satkiner ka tatko ar kaak gi kaawtu dak ko biy. Na
daktu goy ka samaaner do meeday ta yaar kaak
gin gudurre pakgig gamin okinco. 2 Do wiktin ta
Muusa, nu siy *kuraarin ta Buydi. Kar din gay,
mee satkiner ka tatko-ak gina riyoy do kuraarin
ta tab. Kuraarin taar-at, *Rabbin meenji kat siyta,
yampa, ju geenno.

3 Ay mee satkiner ka tatko, nu diyig a naa iye
gamin ku berindi do Bundi ho yaaji gine *satkine.
Ampa-ak, kante oki, illa naa gine maan ka berindi.
4Kar ya mee satkinte ka tatiko-ak kat goy do kidar,
na ginaado tak-tak riy ta gay satkiner, asaan kuuk
gina riy ta satkiner ar taat *gaanuun kaawtu-ak,
guur goy ko. 5 Ar gem taliy kelmoy do sawwapa,
riy ta gay satkiner-ak sa, taar ar kelim ta riy ta
tab nu giniy do wer kaak Buy goyiyo. Naar-ay ar
maan kaak kuuniyji do Muusa do wiktin taat na
siyiy kuraarin do Bundi. Do wiktin taar-at, Buy
kaawji aman : « Ya ki siya kuraarne, zeedu Kkii

siyin ar taat nu bayniiji ka dambar-aka. »* 6 Dip
gay, riy taat Buy gaariiji do Iisa Masi-at, taar pakgit
taat awalle serek. Kar jamaw taat nyu diyig lisa
Masi datik ta geemir i) Bury gay, taar oki pakgit
taat awalle serek. Asaan irj jamaw-at, maan kaak

* 8:5 Werka gase kaawor do Ekzood 25.40.

Burn kaawtu a yjaa gine pakgig naar kaak ya kaawtu
awalle do gaanuundi.

Jamaw ta awalle in ta marbinto

7Ka seener, ya jamaw ta awalle-at kat necit ko
riyti, maman Bur yaa obe jamaw ta pey ? 8 Kar
sando, Bur leesco do geenji aman :

« Nun *Rabbin kat kaawaw :
do menaw kuuk yaa ase-aku,

naa obe jamaw ta marbinto
in) gee ku Israyeel ho iy) ku Zuuda.
9Jamaw taar-at arro taat nu obtu in) aginiyco
wiktin taat nu imiliig min darre ta Meser ho nu
ogiriico.
Uudin taat yu bal karmiyin jamaw-ata,
nun Rabbin kat kaawaw, nun oki newsico kopo.
10 Nu kaawa pey aman :
do jamaw taat naa obe ir) gee ku Israyeel-an,
ya menaw nuur-ak bire,
naa unjin gaanuundu do kayco
ho naa diyin do gelbinco.
Naa gine Burgco
ho nuur gay yaa gine geendu.
11Yoo waan minninco ucaado inde giji wal siyji
a naaji gaare botol taat naan ibinindu.
Asaan okinco, nuun ibinindu,
min kuuk aginda yoo kuuk naada.
12Naaco saamiyin niginco okinji
ho zunuubinnico gay, nu icaado pey bico tak-tak.

»
13 Ya Buy kolaat jamaw-at a ta marbinto, naar-ak,
ar na ginit taat awalle-at maan kaak taay ko. Kar

T 8:12 Werka gase kaawor do Zeremi 31.31-34.

sando, maan kaak taaye ho zab-ak, yaar baay gaay
ko bire.

9

Abaadin ta awalle

1Dojamaw ta awalle-at, Bur) ber *gaanuun kaak
gaara maman gee yaa abdiyinji ho goy pey wer ka
abaadiner kaak nju siytu. 23 Do wer ka abaadiner-
ak, ta kuraarin taat dukum deelna seera ir) zimilla.
Do deel taat bitta taat nu koliy « *wer kaak cawar
», Ju diy maan ka hadinner binkay peesira kuuk
gin gindiski ho oba ako. Ta gin oki taabul kaak nju
liyiy mappa kaak nju beriy satkin do Bundi. Do deel
ta atta taat nu koliy « wer kaak cawar aale », 4ta
gin taabul ka daabner kaak nu onniy *dokkanne.
Ta gin oki *sandumne taat gaara jamaw taat Buy
obtu in) geenji. Sandumne-at, nu siyiit ir) atay ho
aarti gay daabne. Do atti ka sandumne-at, u
diy parik ka daabner kaak gin tee kaak nu koliy
« maan* » ho iy kuggin ka *Haruun kaak imil
booyaw. Nu lee pey tarincilna kuuk Bur siirtu
kaati ka sandumner, gin gamin seer kuuk nu siytu
i daabne. Gamin-ak, ar *dubal ku Bundi kuuk
nu kolaag « seruubinna » ho nu gaara kadar Buy
goy do wer-aka. Kelim ta gezgirco gootaag kaati
ka sandumne-ata.™ Kar din gay, wiktin ginno taat
naako osin kaawin-ay rakki rakki.

* 9:5 ‘kaati ka sandumner’ : Do aadin ta Yuudinnar, ay elgo, mee
satkiner ka tatko unjigiy do wer kaak cawar aale-aka ho na ergigiy
baar do kaati ka sandumner-ata. Naar-ar) maan kaak gaara kadar
zunuubinna ku gee ku Israyeel, Bur) saamiycogu (Ekzood 25).

6 Gamin okinco-arg, nu leeyig in botilco do ku-
raarin taat nyu siytu do Bundi ho kun kawta, gay
satkiner unjigiy do wer ka bitta-aka a nuu gine

riyco.T 7Do deel ta atta gay, illa mee satkiner kaak
tatik di unja keeji, mena rakki di do elgol. Wiktin
taat na unja do wer-ak, illa na iya baar kuuk nu
gintu *satkin do Burndi. Baar-ak, yja beriig do Bundi
do nige ka meenji ho in) nige ka geemir kaak bal
niyinco.f 8 Iy maanna-ar, Ruwwin ta Bundi gaari-
ite kadar wiktin taat kuraarin taat nu siytu awalle
goy misa, waan ginno botol taat naa unje do wer

kaak *cawar aale kuwa ka samaaner. 9 Gamin-
ar gaara maan kaak kuuniya dipka : gee kuuk

abdiyaag Buy, nuur bera bere ho gina satkinkan
do Bundi. Kar gaminco-ak necaado ginin pikir-
rico tak ar taat Buy rakiyo. 10 Gamin-ak, nuur
ko kaawin kuuk do bi ka teendi ho ka seendi,
in ay ace kaak yu aciyo. Kaawin-ar, nuur do bi
ka gamin kuuk gee talaagu di. Aadanna-ak, nuu
goye kee nam wiktin taat Buy asiy makin i) kuuk

marbinto$.

Masi ber ziy satkine do saan tante
11 Kar Iisa Masi gay bayin ar *mee satkiner ka
tatko a yaate bere gamin kuuk samaane kuuk goy
ko. Na unje do kuraarin taat pakgit serek taar
taat nu siytu keder ho taat nec tak ar taat Buy
rakiyo pakgita oki. Kuraarin taat na unjitu-at, nu
geenno kat siyta ho min gamin kuuk Buy kilgiytu

T 9:6 Werka gase kaawor do Nombir 18.2-6. f 9:7 Werka gase

kaawor do Lebitik 16.2-34. § 9:10 ‘kuuk marbinto’ : Anne-ay
kaawa do bi ka Jamaw ta marbinto taat Bur obtu i gee in) botol ta
Iisa Masi.

do duniiner-an, taar ginno. 12 Masi unje mena

rakki di do *wer kaak cawar aale-aka. Do wer-
ak, pa bal iye baar ku awgir wala ku ajjalinnar a

naa bere do Bundi. Kar gay, na ber baar ku meenji
kuuk min do saan tante. Taar-an nec ko yaate
jilinte tak-tak. 13 Do aadin ta *Yuudinnar, ju erga
baar ku awgir i) ku barkiydi do geemir a zigkico
yaa gine cawar. Ampaa di, berka oki, nu eriita
ho butti gay, nu kokiriy do geemir. Ya gamin-ar
kat nec ginin zi ka gemor *cawar oki, 14 baar ku
Iisa Masi gay pakgig serek ! Iisa Masi, i) gudurre
ta Ruwwin ta Bundi taat goy doo, na bertu ziy do
Bundi ar satkin taat nec tak ar taat Buy rakiyo.
Ampaa ko, if) baariy, pikirrite yaa gine cawar min
gamin kuuk iya gee do muuti. Ansii kat, gii nece
gine riy do Buy kaak goy mento.

Jamaw taat Bun duuntu in baar

15 Iisa Masi, do jamaw ta marbinto-at, naar ko
goy datik ta geemir i) Buy. Na goy datikco a nuur
kuuk Burg koltu-ak yaa gase haginco min gamin
kuuk Bur kaawtu a naaco bere do geenji. Gamin-
ak, nuur goy doo. Gee-ak gin botol taat nuu gasin
haginco-at do saan ta muut ta Iisa. Asaan iy
muutuy-at ko, pa jiliig gee min do niginco kaak
pyu nigtu do jamaw ta awalle. 16 Ya waan kat
siirig malley okinji do katkitdi, wiktin taat nu raka
deedin do kooginay-ak, illa nuu ibine ja kadar na
mat ka seener. 17 Ka seener, maan kaak nu siirtu
do katkitdi-ak, nu deedaagdo ya meenji goy misa
in) odinay, illa ya na mat ja. 18 Ansii ko, jamaw ta
awalle ictu riyti-ak, illa ir) baar kuuk nu ergiy-aku.
19 Ka seener, wiktin taat awalle Muusa uctu do

urco ka geemir, na garkiycog ja ay maan kaak Buy
rakiy nuu gine. Min na garkiycoga, ya ictu baar
ku ajjalinnar i) ku awgir, amay, law ku dindiko
ho leeg ta pompil kaak nu koliig Isoop. Kar na
ergiico baar do gee okinco ho na ergiitit oki do
maktumne taat na siirig gaanuun-aka. 20 Wiktin
taat npa ergiico, na kaawiy aman : « Nuur-ar) baar
kuuk gaara jamaw taat Buy obtu in) kugko a kuu
karmiyinti. »* 21Min Muusa ergitu baar do geemir
ho do maktumner-at, na ergitu pey do kuraarin
taat nu siytu do Buydi ho do gamin ku abaadiner
okinco. 22 Ka seener, gaanuun kaawa a anuwco ta
gamnar giniy *cawar-ak, illa i) baar ja. Ansi-ak,
bal mine ka baarir, yoo waan gasaado saamiye ka
zunuubinnay.

Satkin ta Iisa Masi sooya zunuubinna

23 Gamin kuuk goy do kuraarin taat nu siytu do
Bundi kuuniytu *cawar-ak, illa in) *satkine. Kar
gay, ar taat gi kaawtu ko, gamin-ak, nuur ar kellam
ku gamin kuuk goy kuwa-aku. Ya gamin kuuk
keder kat kuuniy cawar-ak illa iy satkin ja, maani-
ico gamin kuuk kuwar gay yaa kuuniye cawar-
ak, illa inj satkin taat samaan pak satkinkan kuuk
nu giniy keder-aku. 24 Ka seener, *Masi bal unje
do kuraarin taat geen di siytu, taat ar kelim ta
wer kaak kuwa-aka. Kar gay, na unje do taar
ta tab kuwa-ata ho diy na goyiy do upji ka Bundi
do bi kante. 25 Awalle, ay elgo, mee satkiner ka
tatko unjigiy do wer kaak cawar aale in) baar ku
mallel. Kar Masi gay, tanji paado. Na bal unje
ka samaaner dees dakina a naa bere ziy satkine.

* 9:20 Werka gase kaawor do Ekzood 24.8.

26 Yampa, ta-an na taabiy taabin ta muuti dees
dakina min Kkilgiye ka duniiner. Ya tat gay, do
wiktin ta ba aaro, ya bayin mena rakki di a yaa
sooyin zunuubinna ku geemir iy satkiney. 27 Bur
gintu a gee okinco yaa mate mena rakki di, kar
kat, naaco dukume seriine. 28 Ampaa ko, Iisa Masi
oki bertu ziy satkine mena rakki di a naa sooyin
zunuubinna ku gee dakina. Wiktin taat jaa bayne
ka seeripkar, na asaado pey sooyin zunuubinna ku
geemir, njaa ase a 1jaa jilin yuur kuuk eraaga.

10

Satkin ta Iisa Masi taat mena rakki di

1 Ka seener, *gaanuun ka Muusa, naar ar ke-
limco di ta gamin kuuk yaa ase neginda. Kar
gay, ja arro sawa-sawa ir gamin okinco kuuk goy
kuwa-aku. Ampa-ak, ya gee gina *satkinkan nuur-
ak di elgin iy elgina, yuur kuuk bariya botol a nuu
sinje moota i) Buy-ak, gaanuun necaado tuk, naa
gininco nuu nece tak ar taat Bur rakiyo. 2 Yampa,
ya satkinkan-ak nec ko nuu kuuniye *cawar do
uyji ka Buydi-ak, nuu ibinin cawirkuwco ho nyuu
rasin satkinkan-aku. 3 Ka seener gay, satkinkan-
ak, illa nu iyaag gee ay elgo, nu moyig zunuubin-
nico. 4 Asaan baar ku awgir i ku barkiydi, nuur
bal gine gudurre tak-tak taat yuu ace zunuubinna.

> Do saan taar-an ko, wiktin taat Iisa Masi rakiy
ase do duniiner, ya kaawiiji do Bundi aman :
« Ki bal rake a nuun gine satkine wala nuun iye

bere,

kar gay, ki pinig zir.
6 Ki aacaydo in satkin ta mallel taat nu eriyjin

wala in) satkinkan kuuk yu gintu do bi ka zunuu-

~ binnico.
7Hiyya, nu kaawtu aman :

“Bundu ! Nun ko-anka.
Nu as gine maan kaak ki rakiyo.

Hii, nu as ar kaak yju siirtu do bir do Kitamner. ” »"
8 Do wer-ak, na teestu ja kaawe aman : « Ki bal
rake auun gine satkinkan, nuuniye bere, nuun ere
malle, nuun bere satkine do bi ka zunuubinnar.
Kin gay bal aaciye iy gamin-agku. » Kar sando,
gaanuun ka Muusa kaaw a nuu ginin gamin-ar
okinco. 9 Kar ba aaro, *Masi kaawtu pey aman :
« Bupdu ! Nun ko agka. Nu as gine maan kaak
ki rakiyo. » Wiktin taat na kaawtu pa-ak, na
as deen satkinkan kuuk awalle ho naa makin iy
tanji. 10 Ansii ko, iy niyin taat Bur ictu, Iisa Masi
bertu ziy satkine mena rakki di gaasiititi a jaa acin
zunuubinnite, gii gine cawar do uyji.

11 Kun kawta, gay satkiner ku *Yuudinnar
okinco gingiy riyco in ka peyinco. Nu gingiy
satkinkan nuur-ak di doo. Kar satkinkan-ak gay
gedarro tak-tak imilin zunuubinna ku geemir.
12 Kar lisa Masi gay, satkiney tanji, taar mena
rakki di gaasiititi ho ta goy doo. Min ya berig
ziy satkin do zunuubinna ku geemir, nja daktu diy
baay ka samaaner do meeday ta Bundi. 13 Din pa
yoka a Bury) yaaco nosire do adiney, juu gine wer
ka lee asinji.T 14 Ampaa ko, i) satkiney taat mena
rakki di-at, na gintu a yuur kuuk na ginaag cawar-
ak yaa nece tak do werco doo.

* 10:7 Werka gase kaawor do Soom 40.7-9. T 10:13 Werka gase
kaawor do Soom 110.1.

15 Taar-an ko taat Ruwwin ta Bundi oki kaawiite.
Ta teestu ja kaawe aman :
16 « *Rabbin Buy kaaw aman :
“Ya menaw nuur-ak bire, naa obe jamaw ir nuura.
Do jamaw-at, naa unjin gaanuundu do kayco
ho naa diyin do gelbinco. ”
17Na gaaytu pey aman :
“ Naaco saamiyin niginco okinji
ho zunuubinnico gay, nu icaado pey bico tak-tak.
"Ly
18 Ka seener, ya zunuubinnico kat nu saamiycogu,
satkinkan bal gine pey galilco.

Diye ka gelbiner in Bun

19 Ampa-ak, gem kol sintay, i) baar ku Iisa kuuk
na bertu satkin-ak, gi gin botol taat gii unje do
wer kaak *cawar aale-aka. 201In ziy ka meenji,
na pilte botol taat gii aade min do maan kaak
ar zimilla kuuk gootig wer kaak cawar aale-aka.
Botol taat pa piltu-at, taar marbinto ho ta bera
goye kaak tab. 21 Ansi-ak, gi gin *mee satkiner
ka tatko kaak tala do kaay ka *ger ka Buydi kaak
kuwa ka samaaner. 22 Ampa-ak, sinjinte moota do
unji ka Bundi iy gelbin rakki bal kolaw do saan ta
imaante. Sinjinte ir gelbin kaak ac min pikirre
taat jookumo ho iy zinka kuuk ac iy amay kuuk
cawar. 23 Obinte tirit do maan kaak gi eriy iy
imaante ho gi gaariy-aka, asaan Buy necaat tak
taat nakaawtu. 24 Bariyinte botol taat gii iskiguwe
zinkite a gii elguwe benannite ho gii ginguwe
gamin kuuk samaane. 25 Numinte kaak gi numgiy-
an, dakinte rasinjido ar gee daarin rasiyo. Kar gay,

I 10:17 Wer ka gase kaawor do Jereemi 31.33-34.

iskinte zinkite do imaan ho gininte gaay irj gaayo,
asaan ku iban ko kadar yiriy ta *Rabbiner, taar
gaay ko.

26 Ya waan ibingit seen ta Bundi kat na wakila
gine zunuubinna in niyiney, ginno pey satkin ta
saamiye zunuubinnar. 27 Waanna-ak, taat dakji-
at, illa naa ere iny) kolaw yiriy taat Buy) yaa dukume
seriine. Yiriy taar-at, ak taat girzan-at yaa idin
jot, nuur kuuk newsiji kop do Bundi. 28 Naar kaak
nepidig *gaanuun kaak Muusa siirtu, nuu deenji
bal kaawo ya saadinna seer wal subba goya.§
29 Kar do tankor) gay, naar kaak yilaag Ror) ka Burndi,
kaak talaag baar ku Iisa ar nu maan kaak maala
ho kaak ginaat bees Ruwwin ta Burndi taat bera
barkine, ku pakarro kadar tanji-at yaa gine rad
paka wal maman ? Baar ku lisa, nu nuur doo di
baar ku jamaw ta marbinto kuuk ginig gee cawar-
aku ? 30Ka seener, gi ibingig naar kaak kaaw aman
: « Na nun meendu kat yaa yeepin taat nu nigtu.
Na nun meendu kat yaa kappiyin kaaco do taat nu
gintu. »* Kar na diytu pey aman : « *Rabbin Buy
yaa dukume seriin do geenji. »T 31 Radji aale do
naar kaak gal do pise ka Buy kaak goy mento !

32 Kar gay pakiror do goyinko kaak awalle wik-
tin taat Buy piliig kayko. Do menaw nuur-ak, gee
taabiyinko dakina ho ir taabin taat ginko dakin-at
oki, kury) gay subire. 33 Werin daarin, nu warinko
ho yu taabiyinko do unco ka geemir. Kar werin
daarin gay, ku galiy uciy ify yuur kuuk nu taabiyaag

§ 10:28 Werka gase kaawor do Deteronoom 17.6. * 10:30 Wer

ka gase kaawor do Deteronoom 32.35. T 10:30 Wer ka gase
kaawor do Deteronoom 32.36.

pa. 34 Ka seener gay, taabin ta nuur kuuk nu
taabiyaag do dayaayner, ku aawaat do zigkiko ho
wiktin taat nu sokiig gaminko, ku rascog i) aditko
kuuk portiko. Aditko portik-ak asaan ku ibin
kadar ku gin gamin kuuk samaan paka ho kuuk
yaa taaye doo. 35 Ampa-ak, maan kaak ku eriy in
imaan-ak, dakoy rasinjido. Asaan ir naar ko, kuu
gasin haginko dakina. 36 Ya ku raka necin taat Bur
rakiyo ho kuu gasin maan kaak nja kaawtu a rjaako
bere-ak;, illa kuu ice subirraw ho kuu goye bombo.
37Kitamne kaaw aman :
« Pey dak mena sood di, sood tak-takf,
ek di, naar kaak yaa ase-ak, yaa ase.
Na taayaado.
38 Gem kaak jaawa upytu ir) botol

yaa goye do saan ta imaanji.
Kar naar kaak yeepa aar gay,

adir ginaado gal ir) aara. »$
39Do tanter gay, gi attanno i) gee kuuk yeepa aaro
ho baayiy tare zinkico-aku. Kar gay, gi atta in nuur
kuuk diya gelbinco ir) Buy a nuu gase jile.

11

Imaan ta gee ku awalle
11 botol ta imaan, gi gin ko maan kaak gi eriyo
ho gi ibinig ko tak maan kaak gee talgigdo. 2 Do bi
ka imaanco ta gee ku awalle ko, Buy gaartu kadar
adiy portik in) nuura.
3Ipimaan ko, giibintu waran kadar Buy kilgiyig
gamin okinco kuuk goy kuwa ho keder ir) kaawoy.

f 10:37 werka gase kaawor do Ezaayi 26.10. § 10:38 Werka
gase kaawor do Habakuuk 2.3-4.

Ampaa ko, gi ibintu kadar gamin okinco kuuk gee
talaagu asa min yjuur kuuk gee talgigdo.

4 Iy imaan, Abeel bertu *satkin do Bupdi taat
pakgit ta Kayen. Do saan ta imaanji-at ko, Buy
meenji ooyit satkiney ho na taliig a na goy iy botol
do uyji. Abeel, naar mate. Kar do bi ka imaanji taat
na gintu-at, na kaawaate yoo dinka.

5> I imaan, wiktin taat Henok goyiy iy odinay,
Buy cooniig kuwa in) yaara. Ampaa ko, na pakiig
min do muuti. Yoo waan sa bal gasinji, asaan
na diyiig do serpey. Ka seener, min Bur bal
coonin misa, Kitamne kaaw a Buy), adiy portik iy
naara.”™ 6 Yampa, Bun, adiy ginaado portik in gem
kaak ginno imaan. Ka seener gay, njaar kaak raka
sinje moota ir) Buy, illa yaa ooye kadar Buy goya
ho kadar naaco gaarin sellinkuwiy do nuur kuuk
bariyaaga.

71y imaan, Nowe iciig taaye ka Bunydi do maan
kaak yaa ase neginda ho kaak gee talgigdo misa.
Ampaa ko, na siytu markab tatko a njaa jilin geenji
ku geriy. Iy maan kaak ya gintu, ya gaartu kadar
gee ku duniiner, nuur jookumo. Ho in botol ta
imaanji, Bun taliig a na gem kaak goy in botol do
UI]_]I.

81Ir imaan, Ibraayim iciit kaaw ta Buydi wiktin
taat pa koliiga. Na uctu min darrey ho na deettu
do darre taat Bur kaawtu a naaji bere. Kar do
deetinji, pa ibanno wer kaak na faayiyo. 9 Iy
imaan, Ibraayim daktu goy ar awraatince do darre
taat Buy kaawtu a naaji bere. Na daktu goy do
kuraarner. Isaaka iry Yakuub oki atta ir) Ibraayim

* 11:5 Werka gase kaawor do Zeneez 5.24.

do maan kaak Buy kaawtu a naaji bere-aka ho
guur sa goy iy kuraarnay di ar Ibraayim. 10 Kar
Ibraayim gay era geeger kaak Bur) meenji pakirtu
do pininji ho na meenji Buy kat kaak yaa pininji.
Geeger-ak bombo ho eezaado tak-tak.

11 Iy imaan, Zaara daaciy ta Ibraayim, ya ta
mogina ho ta zabe oki, ta weetu ho ta gintu atan
geemir. Ta weetu-ak, asaan ta amniy tak-tak iy
naar kaak kaawit kaaw-ata. 12 Ansii ko, min gem

rakki kaak zab ko tak-tak amiltu tamba dakina
ar kaalna wal ar yir kaak do bi ka barrer ho gem

gedarro osinji.

13 Gee-ak okinco obit imaan bombo yoo muutco.
Kar gay, gamin kuuk Bur kaawiico-ak, gu bal talin
nu as do werco. Kar gay, ta ar nu talig ko gamin-ak
min serek ho ginco gala. Paa ko, nu ibintu kadar
nu goy ar awraatinna ho marti do duniiner. 14 Kar
ya nu kaawa pa-ak gaara warar kadar nu bariya
darre ta maaniico. 15 Darre taat nu bariyiy-at, ta
darre taat nu rastudo-ata. Yampa, ta-arn nu yeepe.
16 Kar gay, darre taat nu bariyiy-at, ta darre ta tab
taat goy ka samaaner. Do bi njaar-ak ko, Bury) ginno
sokan taat nu kolin a na « Bugco ».

17Ip imaan, Ibraayim berig ronji satkin do Bundi
wiktin taat Buny rakiy tale baay. I maan kaak
awalle Bury kaawiiji a paaji gine oki, Ibraayim

ooytu berin ronji kaak dangirof. 18 Ka seener
gay, min awalle, Buy kaawji aman : « In ronji
Isaaka kat, baan yaa miine irj koogina ar kaak nu

kaawiijin. »f 19 Kar Ibraayim gay pakirtu kadar

T 1117 ‘dangiro’ : Werin daarin, nu kaawa a ‘kida di’ wal ‘rakki
di. ¥ 11:18 Werka gase kaawor do Zeneez 21.12.

Buy gin gudurre taat jaanooye gem min do muuti.

min do muuti.

20 Iy imaan, Isaaka barkiyiig Yakuub iy Ezaayu
do bi ka maan kaak yaa ase neginda.

21 Iy imaan, Yakuub, do wiktin taat menuwiy
gaay gaase, nja barkiyiig kooginay ku Yuusup rakki
rakki. Min nabarkiygu, na denirtu ir) donkiloy ho nja
ontu abdiye Buy.

22 Iy imaan, Yuusup, do wiktin ta na rakiy mate,
nakaawtu a gee ku Israyeel asa amile min darre ta
Meser. Kar nja bertu izinne do maan kaak njuu gine
in kaasiy.S

23 Iy imaan, min Muusa fju weeyiiga, aginiyji
cigiliig nam koyin subba. Nu gintu pa-ak, asaan
nu tal samaanuwiy ho nu bal gine kolaw do taat
sultan kaawtu.

24Ipimaan, min Muusa gin ko tatiko, narakaado
a nuu kolin pey a pa ronti ka romoy ta Sultan ka
Meser. 25 Na icit taabin i) gee ku Bundi. Na tal
kadar taabin-at guna min galal ta duniiner taat
do menuwir di ho taat iyaag gee do zunuubinnar.
26 Kar do ta Muusa gay, na icit taabine ar taat Iisa
Masi asiy aawe ho na talaat ar maan kaak pakgig
malle ka Meser serek. Asaan ka seener, ya tala
maan kaak Bur asiiji bere neginda.

27 I imaan, Muusa amiltu min Meser ho na
baltu gine kolaw do dapinko ta sultan. Na peytu
bombo ar gem kaak talaag Bur kaak gee talgigdo.
281r imaanji, Muusa iidiytu iidin ta *Paakdi ho na
kaawiico do gee ku Israyeel a nyuu ooye baar do

§ 11:22 Werka gase do Zeneez 50.24-25.

botilay ku geriyco. Ampaa kat, *dubil ka Bunydi gay
dee geemir baltu deen awaw ku miday ku gee ku
Israyeel.

29 Iy imaan, gee ku Israyeel aaliig barre ka
Dindiko bal boose ka asinco. Kar min gee ku
Meser raka aaler) gay, amay teeyig okinco.

30 Iy imaan, durdurre ka geeger ka Zeriiko

eeztu. Gee ku Israyeel jarbig™ geeger-ak mena
bijigiy, kar yiriy ta peesirinkar gay, wiktin taat nu
jarbiy-ak, durdurre-ak eeztu dizic. 31 Iy imaan,
azbinca rakki sinti Raab baltu mate iny nuur kuuk
newsiji kop do Buydi, asaan ta obig samaane ryuur
kuuk gee ku Israyeel naamtu a nuu tale baat ta
darrico.

32 Naa kaawe pey maa ? Wiktin ginno taat
naako ose rakki rakki do bi ka Zedeyon, Baraak,
Somsom, Zepte, Dawuud, Samiyeel ho nabiinna
daarin oki. 33 Nuur oki, ifj imaan taat nu gintu, Qu
ictu darrinay, nu hokumiyiy ir) botol, yju gasit taat
Bug kaawtu a yaaco bere ho nu sokumiig binkico
ku boornar. 34 Nu deet ak ta oba bilim-bilim, nu
waal min aside ka *seepiner, ya gudurrico arme
oki, nu gas gudurre min do Bundi, nu gintu gee
kuuk sinco alaw do gartar nam nu atik askirna
dakina ku darrinay ku pey. 35 In imaan, daad

gasiig pey geenco kuuk mate do wiktin taat nu
nooytu.

Kar daarin gay, nu gaarcot ko gaare nam nu
mattu. Ya waan raka jilinco oki, yu poocaw, asaan
nu raka gase maan kaak tab paka. Maanna-ak,
naar ko nooye kaak Buy asiy nooyinco. 3¢ Pey

* 11:30 ‘jarbe’ : Werin daarin, nu kaawa a ‘kaare’.

daarin, nu ajimiyig ko ajimiye ho nu koocig iy
kordingo, kar daarin, nu duunig in jinzirre ho
nu unjiig danaayne. 37 Pey daarin, nu zeerig in
dambay nam nu deeyiigu, daarin, nu gerkidig
gerkide nam nu dukumiig seera, ho daarin gay,
nu deeyig in) seepine. Pey daarin bal gine geray,
ju jaawa anne anne, kesuun teeco saaro nam I1ju
duuna zamam ku awgir di. Gee-ak pokirna tak-
tak, nutaabiyaaguhonugaaraacotko gaare. 38 Gee
nuur-ak, sellinkuwco dakina nam duniin sa bal nece
ooyinco ! Nu jaawa anne-anne do kalaaner, ka
dambiniidi, do girpiniydit ho do biddindi.

39 Gee-ak, okinco, ifj imaanco taat ajbiyig Bun-
ak oki, nu bal gasin maan kaak nja kaawtu a naaco
bere. 40Ka seener, Bur siyaate maan kaak samaan
aale pakgig gamin okinco. Na raka a gee-ak yaa
nece tak ar kaak na rakiyo. Kar gay, nu gediraado
nece tak bal ginte.

12
Diye ka gelbiner in Iisa
1 Taloy ja imaan ta gee kuuk gi kaawtu dak
ko bico-anku ! Nuur ar saadinna kuuk leyinte
datko. Saadinnuwco-at, yu gaaraat iy goyinco

kaak samaane do botol ta imaandi. Do saan taar-
an gay, rasor) gamin okinco kuuk todaate sinje do

goyinte kaak do botol ta Bundi. Rasor) oki zunuu-
binna kuuk daanaate melen paa di ho zeedinte do
gad kuuk Bun kaawiite. 2 Pakirinte doo do Iisa,
naar kaak durcit baat ta barar ta imaante ho kaak
yaa gininti taa nece do werti. Ka seener, galal taat

T 11:38 o girpiniydi’ : Werin daarin, nu kaawa a ‘do
pugurumniydi’.

njaa aawe do gaasindi-at, nja ibinit min awalle. Gee
talaat muut ta ka etor ar maan ka sokan. Kar Iisa
gayisgigdo tuk. Ampaa ko, ya ooyiit muut-ata. Kar
din gay, na diy baay do meeday ta Buydi, wer kaak
Buy hokumiyo.

3 Talor) ja maman lisa ictu subirraw wiktin taat
gay zunuubinnar taabiyiiga. Ampa-ak, zeedon) ku
rasiydo taabin yaa patiye kayko nam imaanko yaa
oole. 4 Asaan do taasinkiko taat ku taasiniy iy
zunuubinna, ku bal taasine misa yoo do muuti.
5 Kurawtig ko taaye kaak Bur) taayinko ar nataaya
kooginay-aka walla ? Na taayinko aman :

« Gem kol ropji, ya *Rabbin diyaacir do botildi,
dak talinjido taayinji-ak ar maan ka maala.

Ya na leesaajir) oki, zinkan yaa oolenno.

6 Asaan naar kaak Rabbin diyiy do botildi-ak,
naar ko kaak nja elgiyo

ho paar kaak nja taabiyiy-ak,

naar ko kaak nja taliy ar rogji. »*
7Icoy subirraw do taabinko, asaan ir) taar ko, Bury
diyiiko do botildi ar kooginay. Yampa, na maa
micir kaak tacco diygigdo do botildi ? & Ya Bupy
diygikonno do botildi ar kaak gee okinco gingiy do
kooginco, naar-ak gaara kadar ku kooginaydo, ku
buumina.

9 Okinte, gi gin aginiyte kuuk weente. Nu
diyaate do botildi ho gi karmiyaagu. Ya yuur din
sa gi karmiyaagu, Tatte Bur ka kuwar) gay, illa gii
karmiyinji pak nuura. Paa Kkat, gii gase goye kaak
tab. 10 Aginiyte diyaate do botildi do menuwir di
ar taat nu rakiyo. Kar Bur gay diyaate do botildi

* 12:6 Werka gase kaawor do Proberb 3.11-12.

a naate gaayinte gii kuuniye *cawar ar naara. 11 Ka
seener, ya nu diyaate do botildi, do wiktin taar-at
awgitenno gala, illa ta rada adi. Kar ba aar gay,
nuur kuuk nu diyig do botildi-ak gasiig maan kaak
aadaag diye kaak do botildi-aka. Maanna-ak, njaar
ko weye ka gelbiner do bi ka *goye kaak i) botol
do uyji ka Bundi.

Taayiika in mino

12 Do saan taar-an ko, gem kol sintay, paanon
kocingilinko kuuk oolaako ho denror) gipiyko kuuk
aziraw-aku. 13 Jaawor do botilay kuuk dalan a
naar kaak oygaw, asinji bodiniydo, illa gay, jaa gase
aapiy ta ziy.

14 Zeedor kuu goye do aapiyer in gee okinco ho
goyoy goye kaak *cawar do upji ka Bundi. Naar
kaak goydo ampa-ak talaagdo Rabbin Bury tak-
tak. 15 Yaman, ginor) yoo waan minninko yaa
newsenno kop do barkin ta Bundi. Zeedoy a maan
yaa amilenno min do gelbinko ar et kaak caariy
diya gee. Ya maan kaak samaanno-ar amil min-
ninko, naa barjile gee nam anuwko, rjaako niginko.
16 Ginor) a waan minninko goyiydo kaak yaa baaye
munjam ho kaak yaa kanje iy) gamin ku Bundi.
Dakor ginenno ar Ezaayu kaak berit aawnuwiy
do sinji do bi ka teendi di. 17 Ku iban kadar ba aaro,
nabariytubotol taat tacco yaaji yeepin barkin taat
nu beriy do aawo-ata, kar tacco gay pooce. Iy

ga, kar gay, na bal gedire newsin gelbin ka tacco.

T 12:16 ‘berjit aawnuwiy’ : Do aadin ta Yuudinnar, aawo gasa
barkin dakina min do tacco pakgig sintay.

18 Kar kur gay, wiktin taat ku sinjitu moota iy
Buy, ta arro wiktin taat gee ku Israyeel sinjitu do
damba Sinayi taat nec yuu wakinti. Do wiktin taat
ku sinjitu-ak, ginno ak taat oba jilik-jilik, ginno
uc pondiko, ginno gondikaw taat dulum ho ginno
kurumbiin gidi-gidi-gidi. 19 Ku bal dore ale ka
perner wala gaay ta Bundi. Kar gee ku Israyeel
gay, min nu doriit gaayay, kolaw obiigu ho nu
marmiltu a yaaco kaawenno pey maan kaawra.
20 Nu marmiltu ampa-ak, asaan kaaw taat nu
dortu-at patiy kayco. Kaaw-at aman : « Ya waan
kaak wakit damba-an, njuu zeerin ir) dambay, nuu

deenji ya npa malle oki. »f 21 Gamin okinco
kuuk Buy) gaariico-ak isco kolaw aale nam meenji
Muusa oki kaawtu aman : « Kolaw unjidu nam nu
aziraw. »$

22 Kar kun gay sinje moota iy damba taat
nu koliy *Siyon ho i geeger ka Bun kaak goy
mento. Geeger-ak, ta Zeruzaleem taat goy kuwa
ka samaaner do wer kaak *dubal ku Buyndi num
dil-dil iy galal. 23 Ku sinje moota do wer kaak gee
dakina kuuk aamine numtu, yuur kuuk nu siirig
ko sifco do maktumne taat goy kuwa. Gee kuuk
aamin-ak, ay gem di ar aaw ka Bundi. Ku sinje
moota ir) Bur, naar kaak gay dukume seriiner do
gee okinco, ho moota pey ify gee kuuk goy goye
kaak iy botiliy ho mat taaye. Gee-ak, dir nju ginig
nam nu neciit tak taat Bun rakiyo. 24 Ku sinje
moota in Ilisa. Do jamaw ta marbinto, naar ko
goy datik ta geemir iy Bur. Ku sinje moota iy

i 12:20 Wer ka gase kaawor do Ekzood 19.12-13, Deteronoom
5.2325. S 12:21 Werka gase kaawor do Deteronoom 9.19.

baariy kuuk min ka etor. Baariy-ak pakgig ku
Abeel serek.”

25 Yaman, laay denginko samaane kuu cokiyin
naar kaak kaawaako ! Ka seener, gee ku Israyeel
poocig naar kaak minaagu keder ho nu bal pake
min do seriiner. Kar ginter) gay, ya gi newsaaji kop
do naar kaak kaawaate min kuwa ka samaaner,
tante-at yaa gine maman ? 26 Naar kaak gaayay
azirig kid awalle-ak, din gay, na kaawaate pey
aman: « Domenaw kuuk yaa ase, nu aziraagdo kid
keeji di, kar gay, naa azirin pey kida i) samaane
oki. »t 27Kaaw taat a « naa azire pey-at » gay gaara
warar kadar gamin kuuk Bur kilgiytu ho kuuk
yaa azire yaa sawle, illa nyuur kuuk yaa dak-ak,
kuuk azarro. 28 *Meennaw taat Bur yaate bere-
an, waan gediraado azirinti. Do saan taar-an ko,
delinte barkin do Bundi ho abdiyintenga ir) kolaw
ho in) horoomine ar taat na rakiyo. 29 Yampa, ya gi
ginno ampa-ak, Buyte, njaar nec yaate idinte ar ak
taat tiyaw.

13

Goye kaak Bun rakiyo
1 Elguwor zinkiko ar sipta kuuk tacco rakki.
2Dakorn rawtenno obe ka martir. Ka seener; irj obe
ka martir-ak, gee daarin ob *dubal ku Bunydi ho nu
ibingigdo. 3 Pakiror) do gee kuuk nu obtu danaayne

* 12:24 ‘Baariy-ak pakgig ku Abeel serek’ : Baar ku Abeel, juur ku
kayar, asaan wiktin taat Kayen deeyiiga, Burn) kaaw a baariy koola
min keder a nu asa kappiyin kayay (Zeneez 4.10). Kar baar ku Iisa
gay, nguur ku jilindi, asaan iy muutuy taat ka etor, ya gem kaak

aamin loci yaa gase jile. T 12:26 Wer ka gase kaawor do Aaze
2.6.

ho ginor ar kunko oki, nu obinko in) nuura. Pakiror
do gee kuuk nu taabiyaagu, ho kury oki, ginoy ar nu
taabiyaako.

4 Gee okinco, illa nuu bere horoomin do obindi.
Do yuur kuuk ob gay, nu kaawaaco, illa nyuu
karmiyin obinco, nyuu kokinenno kara. Yampa,
Buy asaaco dukume seriin do gee okinco kuuk
baaya munjam ho do yuur kuuk kokina daadi wal
miday kara.

5 Do goyigko, dakon elenno gurus aale.
Hamdiyory ir) maan kaak ku gintu di. Asaan Buy
meenji kaaw aman : « Nurasaacinno keejiy) ho nu
newsaajinno kop tak-tak. »* 6 Do saan taar-an ko,
nii kaawe bal kolaw aman :

« *Rabbin Buy ko kaak gaayaanu.
Nu ginaado kolaw tak-tak.

Gem iy odinay seer ar kunto di,
naan ginin maman ? »T

7Pakronco do aginduwko kuuk gaarkon kaaw ta
Bundi. Taloy ja maman nu goytu nam nju mattu
ho icon imaan tanco. 8 Iisa Masi makaado tak-
tak, wala dinka, wala wiktin taat bire, wala taat
yaa ase neginda. 9 Yaman, dakor rasenno zigkiko
nuuko jaginko i ay bilde kaak arro iry imaanko.
Ka seener gay, maan kaak samaan-ak, illa gel-
binte yaa denyre iny barkin ta Bundi. Yampa, nu
denraado in) *gaanuun kaak kaawa do bi ka teend.i.
Gaanuun ar naar-ar bal gaayinco iy maanna fuur
kuuk aadaaga.

* 13:5 Wer ka gase kaawor do Deteronoom 31.6,8, Zoozuwe 1.5.
T 13:6 Werka gase kaawor do Soom 118.6.

10 Ka seener, gi gin wer ka satkiner. Kar
gay, maan kaak nu bertu *satkin do wer-ak,
gay satkiner ku *Yuudinnar ginno botol taat nuu
teenji. 11Ya tab gay, baar ku mallel kuuk nu bertu
satkin do bi ka zunuubinnico-ak, mee satkiner
kaak tatik iyiig do *wer kaak cawar. Kar kumco
gay, nu eriig kara do kalaaner. 12 Ampaa ko, lisa
oki mattu kara min geeger ka Zeruzaleem a gee
yaa kuuniye *cawar i) baar ku meenji. 13 Ansi-
ak, ginte oki amilinte kara do wer kaak rja goyiyo
ho ooyintery) yile kaak gee yaate yilinte ar naara.
14 Asaan diy gi ginno wer ka goyindi kaak yaa
taaye doo. Kar gay, gi bariya ka neginda. 151y
Iisa Masi ko, gi abdiyiy Burn ho gi oziliy sipji.
Ampa-ak, gi bera doo satkin ta oziliikar do Burndi.
16 Dakory rawtenno gine ka sellinkaw ho i) gaay ta
zinkiko. Asaan satkinkan njuur-ar) kat aawaaji gala
do Buydi.

17 Karmiyor) aginduwko ho onor ugpco. Ka
seener, nuur di tala kaako doo ho neginda Buy
asa indinco. Ginor a nuu gaasin riyco ir galal bal
niize. Yampa, ya nu niizaw-ak, kuu uce maala.

Inde ka Bundi

18 Gem kol sintay, indiguwonni Buy). Ni iban do
kayni kadar gelbinni *cawar, asaan do goyinni, ni
ic niyin taat nii ginguwe taat samaane ay wiktine.
19 Maan kaak paka nu rakiy minninko-ak, illa
kuudu inde Buy a naadu pile botol naako yeepe
kodok.

20 Buy kaak iya aapiye nooyig *Rabbinte Iisa
min do muuti ho na gintu gay gooyindi kaak tatiko.
Iy baariy kuuk mine, na duuniit jamaw taat Buy

obtu in gee ho ta dukumaado tak-tak. 21 Buy
yaako bere gudurre kuu gine ay riy taat kuuniy
in niyiney. I botol ta Iisa Masi, njaate gaayinte gii
necin ay maan kaak na rakiyo. Locin di *darjine
elgin i elgina ! *Aamin.

Ooy ta ba aaro

22 Gem kol sintay, kaawin kuuk nu naamiiko
a naako iskiynko-an, obor samaane do aditko iy
subirraw. Asaan maktumner-an, taar kaawinti
sood di. 23 Nu minaako kadar sinte Timote, nu
imilig min dayaayne. Ya ya as kodok-ak, niiko
baawe seertini.

24 Ooyonco dakina do aginduwko okinco ho do
gee ku Bundi okinco. Nuur kuuk goy Itali oki ooyko
dakina.

25 Barkin ta Bundi yaa goye in) kunko okinko ! Nu
ooyko dakina.

